
MAMETLELELO

Ditaolo tsa Tsamaiso tsa Mekgatlho ya Maemo ya Bosetšhaba.

KGAOLO YA 1

DITSHIAMELO TSA KAKARETSO

Dithanolo

1. Mo melawaneng e lefoko lengwe le lengwe kgotsa lereo le le filweng bokao mo Molaong le tla nna le bokao jwa go nna jalo, kwa ntle ga gore tiriso e bo e supa ka mokgwa o mongwe –

"Molao" o kaya Molao wa Bothati jwa Borutegi jwa Aforika Borwa, Palo 58 wa 1995;

"Tiragatso ya bokgoni" go kaiwa kgono ya go diragatsa ka mokgwa o o maleba dipholo tsa ithuto tse di fitlheletsweng mo go boneng borutegi.

"moatlhodisi" go kaiwa motho yo a kwadisitsweng ke Mokgatlho o o maleba wa Thuto le Katiso le Netefaletso ya Boleng go ya ka mabaka a a tlhometsweng lebaka le ke Mokgatlho wa Pako ya Maemo, go lekanya phitlhelelo ya maemo le Borutegi jwa Letlhomeso la Borutegi la
Bosetšhaba le le rileng; mme "motlhatlhobisi wa karolo" o na le bokao jo bo tshwanang le jo;

"Modulasetulo" go kaiwa modulasetulo wa Bothati;

"Komiti" go kaiwa komiti nngwe le nngwe ya Bothati e e tlhagisitsweng mo karolong 7 (1) ya Molao;

"moko wa ithuto " go kaiwa ithuto e e patelediwang e e tlhokegang mo boruteging jo bo rileng, mme " moko " o na le bokao jo bo tshwanang;

"keretiti" e kaya mosola o Bothati bo o reboletseng diura tse di akanngwang di le lesome (10) tsa go ithuta;

"Ditlhopha tse di botlhokwa tse di nang le kgatlhego" go kaiwa mokgatlho wa bosetšhaba o go nneng teng ga ona go leng botlhokwa mo katlegong ya ditiro ta Mokgatlho wa Maemo wa Bosetšhaba o o sekasekiwang;

"Dipholo tse di botlhokwa" go kaiwa dipholo tsa kakaretso tse di sedimosetsang go ruta le go ithuta mme" dipholo tse di botlhokwa tsa makala a mantsi a thuto le katiso" di na le bokao jo bo tshwanang;

"Mokgatlho wa Thuto le Netefaletso ya Boleng" o kaya mokgatlho o o amogetsweng go ya ka karolo 5 (1) (a) (ii) ya molao, o o rweleng maikarabelo a go ela tlhoko le go runa diphitlhelelo go ya ka maemo a bosetšhaba le borutegi a a rebotsweng go ya karolo 5 (1) (b) (i) ya Molao;

"Ithuto ya tlhopho" e kaya go tlhopha dikeretiti tsa tlaleletso mo boemong jwa Letlhomeso la Borutegi jwa Bosetšhaba le le umakilweng, le go ka diriwang ditlhopho mo go lona go babalela gore maikemisetso a borutegi a a fitlhelelwa, mme " tlhopho’ e na le bokao jo bo tshwanang;

"Komititsamaiso" go kaiwa komiti e e tlhomilweng go ya ka karolo 7 (1) ya Molao go tsweletsa ditiro tse di rileng tse di rebotsweng mo boemong jwa bothati;

"Motlhankedimotsamaisi" go kaiwa motho yo a thapilweng go ya ka karolo 4 (8) ya Molao;

"Dipholo tsa kemo ya go tswa" go kaiwa dipholo tse di fitlheletsweng ke moithuti yo o khwalifaileng mo nakong ya fa a tlogela lenaneo le le isang kwa boruteging;

"Lekala" le kaya kgaolo e e rileng ya go ithuta e e dirisiwang jaaka tsela ya thulaganyo ya Letlhomeso la Borutegi la Bosetšhaba;

"Ithuto ya motheo" go kaiwa ithuto e e dirang motheo o o tlhokegang go tsweletsa thuto, katiso kgotsa go ithutela go ya pele go go tlhokegang mo go fitlheleleng borutegi mme " motheo" o na le bokao jo bo tshwanang;

"Tshekatsheko e e kopaneng " e kaya mokgwa wa tshekatsheko o o letlang moithuti go supa bokgoni jo bo batlegang jo bo dirisang metseletsele ya mekgwa ya tshekatsheko ya popo le tshoboko;

"Tlholoso ya kemo" go kaiwa pegelo e e tlhalosang boemo jo bo rileng jwa maemo a le robedi a Letlhomeso la Bosetšhaba la Borutegi;

"Tokololo" go kaiwa tokololo ya Bothati e e thapilweng ke Tona go ya ka karolo 4 ya molao;

"Tekanyetso" e kaya kgato e e lolameng, e ikanyegang le e e dirang e e babalelang tshekatsheko ya diphitlhelelo tse di tlhalosiwang mo maemong le mo boruteging ba Letlhomeso la Bosetšhaba la Borutegi;

"Mokgatlho wa Tekanyetso" go kaiwa mokgatlho o Bothati bo o tlhometseng lebaka la bolekanyetsi;

"Mokgatlho wa Maemo wa Bosetšhaba" go kaiwa mokgatlho o o kwadisitsweng go ya ka karolo 5 (1) (a) (ii) ya molao, o o rweleng maikarabelo a go tlhoma maemo a a thuto le katiso le borutegi, o o reboletsweng ditiro tse di rileng tse di amanang le kwadiso ya maemo a bosetšhaba le
borutegi go ya ka karolo 5 (1) (b) (i) ya Molao;

"Diura tse di akanngwang tsa go ithuta" go kaiwa nako ya go ithuta e go akanngwang fa e tla tsewa ke moithuti wa palogare go fitlhelela dipholo tse di tlhalositsweng, mme e akaretsa mabaka a a jaaka nako ya kopano, nako e e feditsweng mo ithutong ya thulaganyo mo lefelong la tiro le
ithuto ya bongwe;

"Dipholo" go kaiwa kumo ya bofelo ya kgato ya go ithuta;

"Moithuti yo o khwalifayang" go kaiwa moithuti yo a fitlheletseng borutegi;

"Kamogelo ya ithuto ya pele " go kaiwa tshwantshanyo ya ithuto ya pele le maitemogelo a moithuti a a fitlheletseng tebagano le dipholo tsa go ithuta tse di tlhokegang mo boruteging jo bo rileng le kamogelo ya mabaka a borutegi jo bo diragatsang ditlhokego;

"tshwetso" go kaiwa tshwetso ya Bothati;

"dipholo tse di rileng" go kaiwa tshupo e e tletseng ya kitso, bokgoni le mesola e e tshegetsang dipholo di le dingwe kgotsa tse di ntsi tse di botlhokwa;

"Ithuto e e kgethegileng" go kaiwa kitso ya tiori e e kgethegileng e e kgonagatsang tiragatso mo karolong ya go kgethega" mme go kgethega" go na le bokao jo bo tshwanang;

"Mokgatlho wa Pako ya Maemo" go kaiwa mokgatlho o o kwadisitsweng go ya ka karolo 5 (1) (a) (ii) ya Molao, o o rwalang maikarabelo a go tlhoma maemo a thuto le katiso kgotsa borutegi, o o reboletsweng ditiro tse di rileng tse di amanang le tlhomo ya maemo a bosetšhaba le
borutegi go ya ka karolo 5 (1) (b) (i) ya Molao; mme

"Maemo a bongwe" a kaya dipegelo tse di kwadisitsweng tsa thuto e e eletswang le dipholo tsa katiso le mabaka a tshekatsheko a a amang le tsona mmogo le tsamaiso le tshedimosetso e nngwe jaaka e tlhagisiwa mo melawaneng e.

 KGAOLO YA BO 2

LETLHOMESO LA BORUTEGI JWA BOSETŠHABA

 Tlhomo

2. Letlhomeso la Borutegi jwa Bosetšhaba le tlhomilwe go dira tlamelo ya kwadiso ya maemo a bosetšhaba le borutegi.

Sebopego sa Letlhomeso la Borutegi jwa Bosetšhaba

3. (1) Letlhomeso la Borutegi jwa Bosetšhaba le tla bopiwa ke maemo a le robedi, a a tla bidiwang maemo 1 go fitlha 8, mme maemo mangwe le mangwe a tla tlhaloswa ke tlhaloso e e ikgethileng ya kemo. 

(2) Maemo 1 a Letlhomeso la Borutegi jwa Bosetšhaba a tla nna a bulegile mme a tla amogela maemo potlana a le mararo a Motheo wa Thuto ya Bagodi le Katiso a a ka rebolelwang disetifikeiti tsa phitlhelelo, mme maemo a 8 e tla nna a a bulegileng.

(3) Maemo a le robedi a Letlhomeso la Borutegi jwa Bosetšhaba a tla kopanngwa mo meleng e le meraro e e tla tlhalosiwang ka mokgwa o o latelang:

a. Kemo 1 le kwa tlase: Thutokakaretso le mola wa Katiso
b. Maemo 2 go fitlha 4: Thuto ya go ya pele le mola wa Katiso
c. Maemo 5 go fitlha 8" Thutokgolwane le mola wa Katiso

(4) Letlhomeso la Bosetšhaba la Thuto le tla aroganngwa ka makala a thulaganyo a le somepedi, mme ona ke:

d. Lekala 01: Temothuo le Tshomarelo ya Tlhago
e. Lekala 02: Setso le Botsweretshi
f. Lekala 03:Kgwebo, Khomese le Dithuto tsa Botsamaisi
g. Lekala 04: Dithuto tsa Tlhaeletsano le Dipuo
h. Lekala 05: Thuto, Katiso le Tlhabololo
i. Lekala 06: Botlhami, Katiso le Thekenoloji
j. Lekala 07: Dithuto tsa Loago le Setho
k. Lekala 08: Molao,Saense ya Sesole le Pabalasego
l. Lekala 09: Saense ya Boitekanelo le Ditirelo tsa Loago

m. Lekala 10: Popego, Mathematikisi, Khomputara le Disaense tsa Botshelo.
n. Lekala 11 : Ditirelo
o. Lekala 12: Thulaganyo ya Popego le Kago

(5) Bothati bo tla rebolela lekala lengwe le lengwe la thulaganyo tlhaloso e e kgethegileng mme le tla aroganya lekala lengwe le lengwe la thulaganyo mo makaleng potlana mme bo tla naya lekala potlana lengwe le lengwe tlhaloso e e kgethegileng.

Ditlhaloso tsa kemo

4. (1) Mokgatlho mongwe le mongwe wa Bosetšhaba o o akanngwang mo molawaneng 12, o tla golagana le Mekgatlho ya Paka ya Maemo e e akanngwang mo molawaneng 20, mo lekaleng le Mokgatlho wa Ditlhopha wa Bosetšhaba o le tlhometsweng go tlhagisa dikaelo tsa ditlhaloso tsa
kemo tse di akanngwang mo molawaneng 3 (1) ka dikao, tse di tla tlhalosang kgato ya go naya maemo a ditlhopha, dikarolo tse dingwe tsa borutegi le borutegi.

(2) Bothati bo tla rebola ditlhaloso tsa kemo ka tirisano le Mekgatlho ya Ditlhopha ya Bosetšhaba go babalela tshwano go kgabaganya makala le go kgonagatsa tshekatsheko ya tshwantshano ya boditšhabatšhaba ya ditlhopha le borutegi.

Kabo ya maemo mo boemong le mo boruteging

5. (1) Kabo ya kemo mo maemong, dikarolo tse dingwe tsa borutegi le borutegi e tla tlhagelela ka mokgwa o o latelang:

a. Mokgatlho mongwe le mongwe wa Bosetšhaba o o akanngwang mo molawaneng 12 mmogo le Mokgatlho wa Pako ya Maemo mongwe le mongwe wa o o akanngwang mo molawaneng 20 o tla fitlhelela tumalelano mo kemong ya bongwe jwa setlhopha sengwe le sengwe se
se tlhagisitsweng mo sekaleng sa maemo a le robedi a a akanngwang mo molawaneng 3, ka go tsaya tsia ka moo bophara le boteng jwa kitso, bokgoni le mesola ya lekalapotlana le le rileng e fitlheletsweng ka gona ka go ithuta, le ka moo nngwe kgotsa bontsi jwa dipholo tsa
botlhokwa di bonwang di itlhaola ka gona, le fa e le karolo yotlhe ya dipholo e e tlhaloswang ya setlhopha sa bongwe se se amegang.

b. Batshikinyi ba borutegi jo bo ikaegileng ka ditlhopha tsa bongwe ba tla tlhoma, ka ditaolo tse di tshwanetseng tsa motswako wa ditlhopha tsa bongwe tse di tlhophilweng tse di kwadisitsweng mo maemong a a farologaneng, borutegi jo bo nang le dipholo tsa maemo a e leng
karolo ya popego e e rileng ya ditlhopha tse di dirisiwang le kgato ya go tshwaraganya dipholo tsotlhe tse di tsewang gape fa di supa maemo (mo sekaleng sa 1 go fitlha go 8 jaaka go akanngwa mo molawaneng 3), tse kitso, bokgoni le mesola e fitlheletsweng mo lekaleng
potlana la dipholo tse di botlhokwa tsa lekalapotlana tse di akareditsweng mo tiragatsong e e fitlhelelwang ka kakaretso.

c. Batshikinyi ba borutegi jo bo sa ikaegang mo ditlhopheng tsa bongwe ba tla bopa diphitlhelelo tse di kopaneng tsa go ithuta tse di nang le kemo ya go tswa tse e leng karolo ya bontsi jwa dipholo tsa go tswa le kgato ya go tshwaraganya dipholo tsotlhe tse go tsewang di supa
maemo (mo sekaleng sa 1 go fitlha go 8 jaaka go akanngwa mo molawaneng 3), tse kitso, bokgoni le mesola e fitlheletsweng mo lekaleng potlana, tse di akareditsweng mo tiragatsong e e fitlheletsweng ka kakaretso.

Kwadiso ya Maemo le Borutegi mo Letlhomesong la Borutegi la Bosetšhaba 

6. Maemo mangwe le mangwe le borutegi jo bo diragatsang ditlhokego mo molawaneng 7 le 8 a tla kwadisiwa mo Letlhomesong la Borutegi la Bosetšhaba ke Bothati mme mangwe le mangwe a tla supiwa ke tlhaloso e e kgethegileng.

Ditlhokego tsa kwadiso ya maemo a bongwe le maemo.

7. Maemo a bongwe a tla bopiwa gore a dirisiwe jaaka lokwalo la tshekatsheko, kaelo ya moithuti le kaelo ya morutisi go rulaganya dimateriale tsa go ithuta mme a tla bopiwa ke:

a. Setlhogo sa bongwe sa kemo;
b. Moano o o supang kamogelo ya Bothati;
c. Palo ya bongwe ya kemo;
d. Kemo ya bongwe mo maemong a Letlhomeso la Borutegi jwa Bosetšhaba;
e. Keretiti e e golaganngwang le kemo ya bongwe;
f. Lekala le lekala potlana la bongwe jwa kemo;
g. Letlha la tlhagiso;
h. Letlha la poeletso;
i. Maikaelelo a bongwe jwa kemo;
j. Ithuto e go tsewang gore e a diriwa pele ga bongwe jono ba kemo bo simolola;
k. Dipholo tse di rileng tse di tshwanetseng tsa sekasekiwa;
l. Mabaka a tshekatsheko, go akaretswa le kitso ya botlhokwa e e leng teng;

m. Kgato ya kamogelo (e e akaretsang tekanyetso) ya bongwe jwa setlhopha;
n. Metseletsele ya dipegelo jaaka kaelo ya kakaretso ya tshono, mabaka le maemo a a dirisiwang mo bongweng jono jwa setlhopha;
o. Lekala la "dintlha" tse di tshwanetseng tsa akaretsa diphitlhelelo tsa botlhokwa tse di akanngwang mo molawaneng 7 (4) o o tshegediwang ke bongwe jwa kemo go akaretswa kitso e e botlhokwa fa e le gore ga ya sekasekiwa mo mabakeng a tshekatsheko mme go ka nne ga

akarediwa tshedimosetso e nngwe ya tlaleletso mo bongweng jwa kemo.

(2) Dipholo tse di botlhokwa tse di akanngwang mo molawaneng 7 (4) di tla ageletswa mo teng ga setlhopha jaaka go tlhaloswa mo molawaneng 7 (1): Fa e le gore setlhopha sa go nna jalo se dira karolo ya borutegi, dipholo tseo tsa botlhokwa tse di sa akaretswang mo kemong di
tla ageletswa mo boruteging.

(3) Dipholo tsa botlhokwa di akaretsa mme ga di felele mo -

a. go supeng le mo go rarabololeng mathata moo batsibogedi ba supang tshwetso ya maikarabelo ka go dirisa kakanyo e e botlhokwa le e e tseneletseng;
b. go direng le ba bangwe ka tshwanelo jaaka tokololo ya mophato,setlhopha, mokgatlho, baagi;
c. go ithulaganya le go itaola ka bo wena le go dira ditiro tsa gago ka tshwanelo le ka maikarabelo;
d. go kokoanya, go sekaseka, go rulaganya le go sekaseka tshedimosetso ka kelotlhoko;
e. go tlhaeletsana sentle ka go dirisa pono, mathemetikisi kgotsa bokgoni jwa puo mo mabakeng a puo kgotsa a go kwala;
f. go dirisa saense le thekenoloji ka tshwanelo le ka kelotlhoko le go supa maikarabelo mo tikologong le boitekanelo jwa ba bangwe;
g. go supa le go tlhaloganya lefatshe jaaka ditsamaiso tse di amanang ka go amogela gore tharabololo ya mathata ga e tsamae e le nosi;
h. go tshwaela ka botlalo mo tsweletsong e e tletseng ya moithuti mongwe le mongwe le tlhabololo ya loago le ikonomi ya setšhaba ka bophara, ka go dira gore lenaneo lengwe le lengwe la go ithuta le dire gore motho a lemoge botlhokwa jwa:

i. go supa le go batlisisia mekgwa e e farologaneng ya go thuta go le go ntsi ka botlalo;
ii. go nna le seabe jaaka moagi yo a nang le maikarabelo mo botshelong jwa selegae, bosetšhaba le setšhaba sa lefatshe ka bophara;

iii. go babalela setso le mabaka a a farologaneng a loago;
iv. go dirisa ditshono tsa thuto le tsa borutegi; le
v. go tsweletsa ditshono tsa kgwebo.

Ditlhokego tsa kwadiso ya borutegi 

8. (1) Borutegi bo tla –

a. emela dipholo tse di rulagantsweng tsa motswako wa go ithuta tse di nang le mosola kgotsa mesola e e tlhalositsweng, e e lebisitsweng mo go tlameleng baithuti ba ba khwalifayang ka bokgoni jo ba ka bo dirisang le motheo wa go ithutela go ya pele;
b. go tlaleletsa boleng ba moithuti yo a khwalifayang mo mabakeng a go humisa motho ka: tlamelo ya maemo, kamogelo, dikwalo le laesense; tiiso ya mmaraka le thapo, le go bula ditsela tsa thuto le katiso ya go ya pele;
c. go tlamela setšhaba ka dipoelo le ikonomi ka go tiisa boagi, go oketsa tlhagiso ya ikonomi le loago, go tlhagisa kitso e e rileng/ batho ba porofesene le go fetola le go baakanya ditshitelo tsa tekano;
d. go diragatsa maikemisetso a Letlhomeso la Borutegi jwa Bosetšhaba a a tlhagelelang mo karolong 2 ya Molao;
e. go nna le diphitlhelelo tse di ntsi tse di kgethegileng le tse di botlhokwa tse di tsweletsang ithuto ya botshelo jotlhe;
f. fa go kgonegang teng, bo kgone go tshwantshanngwa le jwa boditšhabatšhaba;
g. akaretsa ditshekatsheko tse di tshwaraganeng ka tshwanelo go babalela gore maikemisetso a borutegi a a fitlhelelwa, mme tshekatsheko ya go nna jalo e tla dirisa metseletsele ya dipopego le tshekatsheko ya tshobokanyo jaaka ditiro, diketsiso, tshekatsheko ya lefelo la tiro,

ditlhatlhobo tsa puo le tsa kwalo;
h. go supa mo melaong e e laolang kabelo ya borutegi gore borutegi bo ka fitlhelelwa ka bogotlhe kgotsa karolo ya bona ka kamogelo ya ithuto ya pele, eo mabaka a yona a akaretsang mme a sa felele mo diphitlhelelong tsa go ithuta tse di fitlheletsweng semmuso, le ka ithuto e

e seng ya semmuso le maitemogelo a tiro.

(2) Paloyotlhe ya 120 (kgolo-somamabedi) kgotsa go feta ya dikeretiti e tla tlhokega ya go ikwadisetsa borutegi jwa maemo 1 go fitlha 8, ka palopotlana ya dikeretiti di le 72 (somasupa-pedi) tse di tla bonwang mo, kgotsa kwa godimo ga kemo eo borutegi bo kwadisiwang mo go
yona, mme palo le maemo a dikeretiti a a bopang sesala (sa somamane-robedi) a tla supiwa: Fa e le gore borutegi jo bo bopilweng ke dikeretiti tse di kwa tlase ga 120 bo ka nne ba tsewa tsia fa bo diragatsa ditlhokego tsa molawana 8 (1) le go diragatsa maikemisetso a Letlhomeso
la Borutegi jwa Bosetšhaba a a leng mo karolong 2 ya Molao.

(3) Bothati bo tla kwadisa borutegi go ya ka mohuta le kemo e e tla tlhomamisiwang mo motheong wa paloyotlhe ya maemo a dikeretiti a a tlhokegang go ya ka mabaka a a latelang:

a. Bothati bo tla kwadisa borutegi jaaka Setifikeiti sa Bosetšhaba mo maemong 1 go fitlha 8 bo bo nang le dikeretiti di le 120 (kgolo-somamabedi) kgotsa dikeretiti tse di fetang ka 72 (somasupa-pedi) kgotsa kwa godimo ga maemo a setifikeiti se kwadisiwang mo go ona: Fa e le
gore Bothati bo akantse le go fitlhela gore borutegi jo bo nang le palo ya dipoelo tse di kwa tlase ga tse di tlhokegang bo diragatsa ditlhokego mo molawaneng 8 (1), tlhokego e e umakilweng e a tlogelwa mme borutegi bo kwadisiwa jaaka Setifikeiti sa Bosetšhaba.

b. Bothati bo tla kwadisa borutegi jaaka Dipoloma ya Bosetšhaba fa bo na le palopotlana ya dikeretiti di le 240 (kgolo a mabedi somamane), mme diketeretiti tsa bona tse di ka nnang 72 (somasupa-pedi) di tshwanetse tsa nna mo kemong ya 5 kgotsa kwa godimo.
c. Bothati bo tla kwadisa borutegi jaaka Gerata ya Ntlha ya Bosetšhaba fa bo na le palopotlana ya dikeretiti di le 360 (kgolo a mararo somamarataro) mme dikeretiti tsa bona di le 72 (somasupa-pedi) di tshwanetse tsa nna mo maemo a 6 kgotsa kwa godimo.

(4) Bothati bo tla kwadisa borutegi botlhe (bo bo sa bopiwang mo bongweng jwa maemo) bo bo diragatsang ditlhokego potlana tse di umakilweng mo molawaneng 11 (1)(c) mo tlaleletsong ya ditlhokego tsa melwana 8 (1), 8 (2),8 (3) le molawana.

(5) E tla re mo nakong ya kwadiso Bothati bo tlhalose borutegi bongwe le bongwe ka mohuta, kemo, palo ya dikeretiti le setlhogo se se supang maikemisetso magolo a bona.

Ditlhokego tsa tlaleletso tsa kwadiso ya borutegi ya maemo 1 go fitlha 4 le maemo 5 go ya go 8

9. (1) Mo kwadisong mo maemong 1 go fitlha 4 ditlhokego tse di latelang tsa tlaleletso di tla dira:

a. Palopotlana ya dikeretiti di le 72 (somasupa-pedi) e a tlhokega mo maemong kgotsa mo maemong a a kwa godimo, a setefikeiti se abiwang mo go ona, a a tla bopiwang ke ithuto ya motheo, mme bonnye ba dikeretiti tsa ona di le 20 (somamabedi) di tla tswa mo lekaleng la
Dithuto tsa Tlhaeletsano le Puo, mme dikeretiti tsa tlaleletso di le 16 (somethataro) di tla tswa mo lekaleng potlana la Mathemetikisi go akaretswa dipalo mo lebakeng la setifikeiti mo kemong 1.

b. Palopotlana ya dikeretiti di le 36 (somamararo-thataro) mo maemong 1 le 52 (somamatlhano-pedi) mo maemong 2 go fitlha 4 a a tla aroganngwang magareng ga makala a Moko le Tlhopho, ka borutegi bongwe le bongwe bo bo supang kabo ya dikeretiti tse di tlhokegang mo
makaleng a: Fa e le gore metseletsele ya dikeretiti tsa tlaleletso e tla anama sentle go kgontsha baithuti go tsweletsa dingwe tsa dikgatlhegelo tsa bona tsa go ithuta.

c. Go ya mo bokhutlong jwa 2002, bonnye dikeretiti di le 16 (somethataro) tsa di le 52 (somamatlhano-pedi) tsa disetifikeiti mo maemong 2 le 4 di tla tswa mo lekalengpotlana le le lebileng thuto ya Mathematikisi.

(2) Mo tlaleletsong, mo kwadisong ya maemo 5 go fitlha 8 palo ya dikeretiti tse di tla tlhokegang mo Motheong, Moko le Tlhopho ya go ithuta di tla supiwa, mme palo ya dikeretiti e tla tshwanela borutegi jo bo batlelwang ikwadiso: Fa e le gore Bothati bo ka tlhoka mabaka a palo
ya kabo ya dikeretiti tse di tshwanetseng tsa tlamela.

Tsamaiso ya kwadiso ya maemo le borutegi 

10. (1)Bongwe jwa maemo, maemo kgotsa borutegi jo bo diragatsang ditlhokego tsa kwadiso bo ka nne ba tlhagisiwa mo kwadisong mo Bothating ke mekgatlho e e bakang bongwe jwa maemo a go nna jalo, maemo kgotsa borutegi, ka Mekgatlho ya Maemo ya Bosetšhaba e e akanngwang
mo molwaneng 12.

(2) Bothati bo ka kwadisa bongwe jwa maemo mangwe le mangwe, maemo kgotsa borutegi jo bo diragatsang ditlhokego mo kwadisong mo pakeng ya dingwaga di le tharo, mme kwadiso e tla ntshwafatswa.

(3) Mo kgweding ya ntlha ya dingwaga di le tharo tsa kwadiso ya bongwe jwa maemo, maemo kgotsa borutegi, Bothati bo tla batla gore Mokgatlho mongwe le mongwe wa Maemo a Bosetšhaba o o akantsweng mo molawaneng 12 o sekaseke bongwe jwa maemo mangwe le
mangwe a go nna jalo, maemo kgotsa borutegi jo bo tlhagisitsweng mo go bona go kwadisiwa le go tlhomamaisa tshiamelo ya bona ya go ntshwafatswa ga kwadiso: Fa e le gore tshekatsheko ya go nna jalo le tlhomamiso ya tshiamelo e tla patiwa ke mabaka a ntshwafatso ya go nna
jalo le go supa ka mokgwa o mabaka a a tlhagelelang mo melawaneng a tla diragatswang ka ona.

(4) Bongwe jwa maemo, maemo kgotsa borutegi bo bo kwadisitsweng mo Letlhomesong la Borutegi jwa Bosetšhaba e tla nna thoto ya setšhaba.

Kwadiso ya nakwana ya borutegi 

11. (1) Bothati bo ka nne ba, go simolola ka 1 Phukwi 1998 go fitlha Seetebosigo 2003, ba rebola kwadiso ya nakwana ya borutegi bongwe le bongwe bo bo leng teng jo bo neng bo amogelwa pele ke boemedi bo bo amogelwang ke Bothati: Fa e le gore -

a. borutegi bongwe le bongwe bo tlhagisiwa mo Bothating mo sebopegong se se amogelwang ke Bothati jwa Borutegi jwa Aforika Borwa (SAQA) pele ga 1 Phukwi 1998, go kwadisiwa;
b. Borutegi jwa go nna jalo, jo bo kwadisitsweng jalo bo tlhagisiwa pele ga 1 Phukwi 1998 le 30 Seetebosigo 2000, mo sebopegong se se akanngwang mo molawaneng 11 (1) (c) mo Mokgatlhong wa Maemo a Bosetšhaba o le mongwe kgotsa go feta go sekasekwa;
c. Borutegi jwa go nna jalo bo na le -

i. pegelo ya maikaelelo a borutegi;
ii. tshimololo ya ithuto e e setseng e diragala pele ga fa lenaneo le le isang kwa boruteging le simolola;

iii. diphitlhelelo tsa kemo ya go tswa jaaka di akanngwa mo molawaneng 5 (1) (b) le (c) le mabaka a tshekatsheko a a tsamaisanang;
iv. palogotlhe ya dikeretiti tse di tlhokegang;
v. palopotlana ya dikeretiti tse di tlhokegang mo maemong a a rileng kgotsa bogolo jwa dikeretiti fa di feta bogolo jo bo tlhagisitsweng mo molawaneng 8 kgotsa 9;

vi. tshekatsheko e e kopaneng e e gokagantsweng ka tshwanelo go babalela gore maikemisetso a borutegi a fitlhelelwa;
vii. dikgonagalo tsa bokgoni ka borutegi jo bo maleba (jwa kakaretso kgotsa dithulaganyetso tse di dirilweng tsa bokgoni);

viii. ditlhokego tsa kwadiso ya baatlhodisi;
ix. mabaka a tekanyetso a a akaretsang katlanegiso ya mokgatlho wa tekanyetso kgotsa mekgatlho; le
x. borutegi jwa go nna jalo bo bo diragatsang ditlhokego tse di akanngwang mo molawaneng 8 le 9;

d. ga go dikwalo tse di tshwanetseng tsa tlhagisiwa mo kwadisong ya nakwana morago ga 30 Seetebosigo 2003, mme kwadiso ya borutegi go ya ka molawana o e tla fela mo letlheng leo.

KGAOLO YA BO 3

MEKGATLHO YA MAEMO YA BOSETŠHABA 

Tlhomo 

12. (1) Mokgatlho wa Maemo wa Bosetšhaba o tla bopa karolo ya botlhokwa ya Bothati, e e begelang Bothati ka go tlhomiwa ga Mokgatlho wa Maemo wa Bosetšhaba o le mongwe mo lekaleng lengwe le lengwe go ya ka karolo 5 ya Molao, le Bothati jo bo kwadisitsweng. 

(2) Mo lekaleng le go sa tlhomiwang Mokgatlho wa Maemo wa Bosetšhaba mo go lona kgotsa go kwadisiwa, kgotsa Mokgatlho wa Maemo wa Bosetšhaba o sa tlhole o kwadisitswe kgotsa Bothati bo bona go le botlhokwa, Bothati bo tla dira ditiro le maikarabelo a ka tlwaelo a
neng a tla fiwa Mokgatlho wa Maemo wa Bosetšhaba wa go nna jalo. 

(3) Mokgatlho wa Maemo wa Bosetšhaba o tla tlhomelwa lekala lengwe le lengwe le le akanngwang mo molawaneng wa 3(4).

Kwadiso ya Mekgatlho ya Maemo ya Bosetšhaba

13. (1) Mokgatlho mongwe le mongwe wa Maemo wa Bosetšhaba e tla re fa o sena o tlhongwa le go tlhoma ditokololo tsa ona, o rebolelwe setifikeiti sa kwadiso ke Bothati mme setifikeiti seo se tla dira mo pakeng ya dingwaga di le tharo go tswa mo letlheng la go tlhomiwa ga Mokgatlho
wa Maemo wa Bosetšhaba wa go nna jalo. 

(2) Mokgatlho mongwe le mongwe wa Maemo wa Bosetšhaba e tla re mo kgweding ya ntlha ya ngwaga wa boraro wa kwadiso ya ona o dire kopo ya go kwadisiwa gape e e tlhalosang mabaka a gore ke eng ikwadiso ya go nna jalo e tshwanetse ya rebolwa le go supa dipholo tse di
amogetsweng ke Mokgatlho wa Maemo wa Bosetšhaba mo dingwageng tse pedi tse di fetileng.

Go fedisiwa ga kwadiso ya Mekgatlho ya Maemo ya Bosetšhaba 

14. Kwadiso ya Mokgatlho wa Maemo wa Bosetšhaba e ka nne ya fedisiwa fa go ya ka Bothati, fa o retelelwa ke go dira ditro tsa ona ka tshwanelo.

 Botokololo ba Mekgatlho ya Maemo ya Bosetšhaba 

15. (1) Mekgatlho, e e tla nnang mekgatlho ya batsayakarolo ya bosetšhaba e e nang le kgatlhego mo lekaleng, e e tla welang mo go e le nngwe kgotsa mo bontsing jwa dikarolo di le thataro tsa mekgatlho e e umakiwang mo molaong wa 16(2)(a), e tla lalediwa go supa ditokololo go dira mo
Mekgatlhong ya Maemo ya Bosetšhaba.

(2) Ditokololo tsa go nna jalo di tla tlhomiwa ke Bothati morago ga kgokagano le tirisano le mekgatlho e e amegang go lebilwe maatla a Palamente le a porofensi, tlhokego ya kemelo le tekano, paakanyo le boitseanape jo bo maleba go ya ka tiro ya Mekgatlho ya Maemo ya
Bosetšhaba.

(3) Maina a batho ba ba supilweng go dira jaaka ditokololo tsa Mekgatlho ya Maemo ya Bosetšhaba le ya mekgatlho ya bona ya bosetšhaba ya beng, a tla phasaladiwa mo Kaseteng ya Mmuso mme go laletswe ditsibogo go lebilwe kamogelo ya basupiwa le kemelo ya mekgatlho ya
bosetšhaba ya beng e e nang le kgatlhegelo ya botlhokwa mo lekaleng.

(4) Mo kamogelong, Bothati bo tla rebolela mosupiwa mongwe le mongwe yo o atlegileng setifikeiti tsa semmuso sa go thapiwa ga gagwe.

(5) Bothati bo tla nna le tshiamelo ya go tlhoma ditokololo tsa tlaleletso mo mekgatlhong ya Maemo ya Bosetšhaba go babalela gore Mekgatlho ya Maemo ya Bosetšhaba e diragatsa ditlhokego tsa molawana 16(1).

Go supiwa ga ditokololo mo Mekgatlhong ya Maemo ya Bosetšhaba 

16. (1) Mekgatlho e e tshikinyang go supa batho mo Mekgatlhong ya Maemo ya Bosetšhaba e tshwanetse ya tsibogela tlhokego ya tekano le paakanyo, mme e tla supa batho ba ba –

a. tla kgonang go tsaya tsia mabaka a tlhagiso, tolamo, dikgatlhegelo tsa setšhaba le go tshwantshanya thuto le katiso le ya boditšhabatšhaba;
b. itumelelang tlotlo mo makaleng a a farologaneng a dikarolo tse go buiwang ka tsona, tse di akaretsang mme di sa ame fela ba ba itumelelang tlotlo, ba ba nang le kitso e e tlhokegang mo lekaleng le go itse dithulaganyo le maikemisetso a mekgatlho e e ba supang le go nna le

tshegetso le kemonokeng ya mokgatlho;
c. ba kgona go dira le go tsereganya ditlhokego le dikgatlhegelo tsa makala otlhe a lekala le le akareditsweng ke Mokgatlho wa Maemo wa Bosetšhaba;
d. ba kgona go tsweletsa katlholo e e botlhokwa mo maemong a a kwa godimo; mme
e. ba ineetse mo kgatong ya tlhaeletsano ya tselapedi magareng ga Mokgatlho wa Maemo wa Bosetšhaba le karolo.

(2) Mekgatlho e e eletsang go emelwa mo Mekgatlhong ya Maemo ya Bosetšhaba e tla kaelwa mo tlhagisong ya yona ya kemelo ke tse di latelang:

a. Mokgatlho mongwe le mongwe wa Bosetšhaba o tla bopiwa ke makala a marataro a mekgatlho mme one ke: Mafapha a Mmuso, Kgwebo e e Rulaganeng, Bodiri jo bo rulaganeng, Batlhagisi ba Thuto le Katiso, Ditlhopha tse di nang le kgatlhegelo e e botlhokwa le mekgatlho
ya Baagi le Baithuti. 

b. Lekala lengwe le lengwe la mekgatlho ka tlwaelo le tla nna le tshiamelo ya baemedi ba le barataro le palo kgolo ya baemedi ba ba dirang Mokgatlho wa Maemo wa Bosetšhaba ba le somamararo-thataro (36) kwa ntle ga gore Bothati bo tlhagise ka mokgwa o mongwe. 
c. Mo tlaleletsong ya dikaelo tse di umakilweng mo melawaneng 16(a) le (b) -

i. baemedi ba mmuso ba tla akaretsa Mafapha a Thuto le Bodiri mme fa go tlhokegang teng, mafapha a mangwe a mmuso, baemedi ba diporofense le dikolo;
ii. kgwebo e e rulaganeng le Bodiri di tla nna le baemedi ba le barataro nngwe le nngwe, ka baemedi ba le babedi, mme mongwe le mongwe o tla leba maikemisetso le tshekatsheko fa ba bangwe ba tla amega ka botlalo mo lekaleng la Mokgatlho wa Maemo wa Bosetšhaba;

iii. batlamedi ba thuto le katiso e tshwanetse ya nna baemedi ba Mola wa kakaretso wa Thuto le Katiso, Mola wa Thuto ya go ya pele le Katiso le Mola wa Thutokgolwane le Katiso;
iv. modulasetulo wa Bothati kgotsa tokololo e e supilweng ya Bothati e tla nna tokololo ya Mokgatlho mongwe le mongwe wa Maemo wa Bosetšhaba;
v. motlhankedimotsamaisi wa Bothati a ka nne a tsenela dikopano tsa Mokgatlho wa Maemo wa Bosetšhaba ka thulaganyo e e dirilweng pele le Modulasetulo wa Mokgatlho wa Maemo wa Bosetšhaba o o amegang;

vi. ditokololo tse dingwe tsa Bothati di ka nne tsa tsenela dikopano tsa Mokgatlho wa Maemo wa Bosetšhaba ka go rulaganya pele le modulasetulo wa mokgatlho wa Bosetšhaba o o maleba..

Ditlhopha tsa Tshupetso

17. (1) Setlhopha sa Tshupetso sa mekgatlho e e amilweng ke ditiro tsa Mokgatlho wa Maemo wa Bosetšhaba se tla bakiwa go ya ka karolo 5 ya Molao.

(2) Setlhopha sa tshupetso se tla –

a. bopiwa ke mekgatlho e e akanngwang mo molawaneng 17(1) e e dirileng kopo ya go kwalwa jalo;
b. supetsa Mekgatlho ya Maemo ya Bosetšhaba, ditlhopha le borutegi jo bo amang kgotsa jo bo ka nneng jwa ama mekgatlho ya go nna jalo, le maemo le borutegi bo mekgatlho ya go nna jalo, e nang le tshwanelo ya go bo fitlhelela ka Setlhopha sa Tshupetso;
c. fitlhelelwa ka poso ka tiriso ya aterese ya mekgatlho e e akanngwang mo molawaneng 17(1) e e dirileng kopo ya go kwalwa;
d. nna le tshwanelo ya go dira ditlhagiso jaaka go supilwe ke maemo a botokololo jo bo tlhomilweng go ya ka molawana 17(3), mo Mekgatlhong ya Paka ya Maemo le Mekgatlho ya Maemo ya Bosetšhaba tebagano le ditlhopha le borutegi le tiragatso ya seno mo ditlhokegong tse di

rileng: Fa e le gore ditlhagiso tsa go nna jalo di tla bo di dirilwe mo malatsing a le 30 a letlha la thomelo ya dikitsiso tse di kopang ditlhagiso;
e. Go nna le tshiamelo ya go kopa go gogela morago kwadiso ya ditlhopha kwa ntle ga gore ditlhagiso tse di dirilweng di etswetlhoko le go arabiwa semmuso: Fa e le gore ga go setlhopha se se tla kwadisiwang kwa ntle ga gore go bo go ikgolagantswe ka poso le Setlhopha sa

Tshupetso se se maleba;
f. Ka tlwaelo ga se amogele tshegetso ya matlole go tswa mo Bathating.

(3) Maemo a botokololo a Setlhopha sa Tshupetso e tla nna a a latelang:

a. Tokololo ya Setlhopha sa Tshupetso ka maemo a, e tla letlwa go fitlhelela ditlhopha le Borutegi jwa Mokgatlho mongwe le mongwe wa Maemo wa Bosetšhaba: Fa e le gore ditokololo tse di filweng phitlhelelo ka botlalo ga e ne e nna gape ditokololo tsa Mokgatlho mongwe
wa Maemo wa Bosetšhaba mmogo le mekgatlho e e welang ka fa tlase ga ona. 

b. Tokololo ya Setlhopha sa Tshupetso e e nang le maemo a, e tla letliwa go nna le phitlhelelo fela mo mokgatlhong o e seng tokololo ya ona wa Maemo wa Bosetšhaba: Fa e le gore mo lebakeng le, mekgatlho e e nang le mekgatlho ya kgokagano kgotsa bagokaganyi ba e leng
ditokololo tsa Mekgatlho ya Maemo ya Bosetšhaba, mogokani yo o maleba a ka nne a:

i. a tlogela botokololo jwa Mokgatlho wa Maemo wa Bosetšhaba o o maleba gore mokgatlho o tle o letliwe go fitlhelela maemo le Borutegi jwa Mokgatlho wa Maemo wa Bosetšhaba, kgotsa
ii. dira tlhagiso mo legatong la mokgatlho o o amegang, jaaka karolo ya go diragatsa ditiro tse di rebotsweng tsa Mokgatlho o o maleba wa Maemo wa Bosetšhaba.

(4) Bothati bo tla tlhokomela rejisetara ya ditokololo tsa Setlhopha sa Tshupetso e e tla nnang le maina le diaterese tsa tokololo nngwe le nngwe.

Go fedisiwa ga go thapiwa ga ditokololo tsa Mekgatlho ya Maemo ya Bosetšhaba le go tlatswa ga diphatlhatiro 

18. (1) Modulasetulo kgotsa tokololo nngwe fela ya Mokgatlho wa Maemo wa Bosetšhaba o o umakilweng mo molawaneng 16 o tla tlogela phatlhatiro ya gagwe fa - 
a. thoto ya gagwe e jewa kgotsa a tsenela tumalelano le banei molato ba gagwe;
b. fa a tshwarwa jaaka motho yo a sa itekanelang mo tlhaloganyong go ya ka molao mongwe;
c. a se teng mo dikopanong tse tharo tse di latelanang tsa Mokgatlho wa Maemo wa Bosetšhaba kwa ntle ga llifi go tswa mo Mokgatlhong wa Maemo wa Bosetšhaba;
d. a leboga tiro ka go itsise bothati ka go kwala;
e. a bonwa molato wa tlolo molao le go atlholelwa go nna kwa kgolegelong kwa ntle ga go fiwa faene mo nakong ya go nna ga gagwe mo ofising.

(2) Diphatlhatiro tse di bakilweng ke go tlogela ga tokololo nngwe le nngwe ya Mokgatlho wa Maemo wa Bosetšhaba e tla tladiwa go ya ka melawana 15 le 16.

Ditiro tsa Mekgatlho ya Maemo ya Bosetšhaba 

19. (1) Mokgatlho wa Maemo wa Bosetšhaba o tla – 

a. supa le go atlenegisa mo Bothating melelwane e e farologaneng ya lekala le o le tlhometsweng, ka boleng jo bo okeditsweng ke lekala go akaretswa kgato, tlhagiso kgotsa tirelo, e e amanang le makala a mangwe;
b. supa le go atlenegisa mo Bothating letlhomeso la makala potlana a a tshwanetseng a dirisiwa jaaka kaelo ya kamogelo kgotsa tlhomo ya Mekgatlho ya Palo ya Maemo;
c. amogela kgotsa go tlhoma Mekgatlho ya Pako ya Maemo mo letlhomesong la makala potlana, kgotsa go gogela morago kgotsa go fedisa kamogelo ya go nna jalo ya setheo;
d. go babalela gore tiro ya Mekgatlho ya Pako ya Maemo e diragatsa ditlhokego tsa kwadiso ya maemo le borutegi jaaka go tlhomamisa Bothati;
e. go atlanegisa kwadiso ya maemo mo letlhomesong la Borutegi la Bosetšhaba mo Bothating;
f. go atlanegisa kwadiso ya borutegi mo bothating;
g. go kaonafatsa le go boeletsa borutegi;
h. go golagana le Mekgatlho ya Thuto le Katiso le Netefaletso ya Boleng tebagano le dikgato tsa go atlanegisa maemo a mantshwa le borutegi, kgotsa go mametlelela maemo a a kwadisitsweng le borutegi;
i. go tlhalosa ditlhokego le mekgwa ya tekanyetso e e tshwanetseng ya dirisiwa go kgabaganya maemo a a kwadisitsweng le borutegi;
j. go thapa batsholamarapo, jaaka dikomiti le ditokololo tsa dikomiti jaaka go tlhokega go dira ditiro tse di rebotsweng ka kgokagano le Bothati; le
k. go dira ditiro tse dingwe tse di ka rebolwang nako le nako ke Bothati.

(2) Fa o dira ditiro tse di umakilweng mo molawaneng 19(1), Mokgatlho wa Maemo wa Bosetšhaba o tla -

a. bofiwa ke ditshwetso tsa Bothati tse di amanang le tlhabololo le tiragatso ya letlhomeso la Borutegi jwa Bosetšhaba;
b. golagana le baitseanape mo lekaleng le le tlhalositsweng tebagano le nepagalo le kamogelo ya dipholo tsa ditiro tsa go nna jalo le go sekaseka thata dipholo tsa go nna jalo;
c. go phasalatsa dipholo tsa ditiro tsa go nna jalo mo Kaseteng ya Mmuso go tsibogelwa ke makoko a a nang le kgatlhego;
d. Go babalela gore dipholo tsa ditiro tsa go nna jalo di sekasekwa thata ke Setlhopha sa Tshupetso se se akanngwang mo molawaneng 17, pele di newa Bothati.

KGAOLO YA BO 4

MEKGATLHO YA PAKO YA MAEMO

Kamogelo le tlhomo ya Mekgatlho ya Pako ya Maemo 

20. (1) Mokgatlho mongwe le mongwe wa Maemo wa Bosetšhaba o ka amogela kgotsa go tlhoma Mekgatlho ya Pako ya Maemo mo lekaleng la ona jaaka go tlhokega go ya ka letlhomeso la makala potlana a a atlanegisiwang le go amogelwa ke Bothati.

(2) Mo kamogelong kgotsa mo tlhomong ya Mekgatlho ya Pako ya Maemo, Mokgatlho wa Maemo wa Bosetšhaba o o amegang o tla diragatsa pele mo popegong ya ona le mo ditirong, dikgato tse di akanngwang mo molawaneng o le mo molawaneng 20(3) kgotsa kgato e e
tshwanang e e amogelwang ke Bothati, mme morago o dirise kgato e e tshwanang mo mekgatlhong e e tlhokegang e e eletsang go amogelesega kgotsa e e tseegang e le botlhokwa mo setheong: Fa e le gore e ka –

a. tlhomamisa maikemisetso a thanolo ya lekala le go rabola diteng tsa lona
b. go supa melelwane ya makala a a farologaneng ka mosola o o okeditsweng ke lekala go akaretswa le dikgato, dikumo kgotsa ditiro tse di amanang le makala a mangwe;
c. Go supa dikgaolo tsa go ithuta tsa setso le tse e seng tsa setso, makala a tiro, thekenoloji le tikologo, tse di golaganngwang le lekala;
d. Go supa kgotsa go bonelapele kgolagano magareng ga lekala le ikonomi ya bosetšhaba mo dingwageng di le 3,5 le 10, go sa lebiwa fela gore lekala le tla gola, le tla ngotlega kgotsa le ka se tswelelepele, mme go lebilwe gore botlhokwa jwa lona mo ikonoming e tla nna eng le gore

le ka nne la fetoga jang;
e. Maiteko a netefatso ya katlholo e e ikemetseng ya gore lekala le feletse jaaka le tlhaloswa;
f. Go supa makala potlana a a farologaneng ka go tlhatlhoba dikarolo tse di mosola tse di tsenyeleditsweng;
g. Go supa thulano ya melao e e leng teng le e e tshikinngwang mo makaleng, makaleng potlana le mo maemong, le go rulaganya ka tshwanelo; le
h. Go rulaganya leano la kgwebo la go tlhabolola Mokgatlho wa Maemo wa Bosetšhaba kgotsa Mokgatlho wa Pako ya Maemo e e akaretsang dipholo, kgokagano le mekgwa ya kgwebo, bajete le paka.

(3) Fa a dira kopo ya kwadiso ya go nna Mokgatlho wa Pako ya Maemo mokopi o tla –

a. tlhalosa kgato ya kgokagano kgotsa therisano e e dirisitsweng mo go direng kopo le mo go babaleleng gore bakopi ba bangwe ba ba kgonegang mo lekaleng potlana ba amegile le go ema nokeng kopo kgotsa ba dumela go nna bakopi mmogo gore ba amogelwe;
b. tlhagisa dikwalo tsa tshegetso tse di tshegetsang kopo le thanolo ya lekala potlana le le direlwang kopo;
c. supa kamogelo ya tshwetso ya Bothati go nna ya bofelo le e e bofang, morago ga gore boikuelo bo reetswe semmuso ke Bothati.

(4) Mokgatlho wa Pako ya Maemo mongwe le mongwe e tla re mo nakong ya go amogelwa kgotsa go tlhomiwa, o abelwe setifikeiti sa kwadiso ke Mokgatlho wa Maemo wa Bosetšhaba, mme setifikeiti seo se tla dira mo pakeng e e sa feteng dingwaga di le tharo go tloga mo
letlheng la kamogelo kgotsa tlhomo mme se tla tlhalosa maemo le borutegi bo bo tla tlhagisiwang.

(5) Mokgatlho wa Pako ya Maemo o ka nne wa kopa katoloso ya paka e e reboletsweng setifikeiti sa ona sa kwadiso go tswa mo Mokgatlhong wa ona wa Maemo wa Bosetšhaba. Kopo ya go nna jalo ya katoloso e tla diriwa ka go kwala mo bonnyeng jwa malatsi a le 30 pele ga go
fela ga setifikeiti sa kamogelo.

(6) Mokgatlho wa Pako ya Maemo o ka kopa katoloso ya paka ya setefikeiti sa kwadiso ya ona go tswa mo mokgatlhong wa maemo wa Bosetšhaba. Kopo ya go nna jalo ya katoloso e tla diriwa ka go kwalwa mo bonnyeng jwa malatsi a le 30 pele ga go fela ga letlha la setefikeiti sa
kamogelo.

Kgogelo morago ya kwadiso kgotsa phatlhalatso ya Mekgatlho ya Pako ya Maemo 

21. (1) Kwadiso ya Mokgatlho wa Pako ya Maemo e ka nne ya gogelwa morago fa e le gore go ya ka kakanyo ya Mokgatlho wa Maemo wa Bosetšhaba e e netefaditsweng ke Bothati, o reteletswe ke go dira tiro ya ona sentle.

(2) Mokgatlho wa Pako ya Maemo o tla phatlhalala fa setifikeiti sa ona sa kwadiso se fela kgotsa fa o digetse tiro ya ona jaaka e tlhaloswa mo setifikeiting sa kwadiso.

Botokololo jwa Mekgatlho ya Pako ya Maemo

22. (1) Mekgatlho, e e tla nnang ditlhopha tsa kgatlhelegelo tsa batsayakarolo mo thutong le katiso mo lekaleng potlana, e tla lalediwa go supa ditokololo tse di tswang mo ditlhopheng tse di nang le kgatlhego le bomankge go dira mo Mekgatlhong ya Pako ya Maemo, e ditokololo tsa yona di
tla tlhomiwang ke Mokgatlho wa Maemo wa Bosetšhaba o o emelang lekala, morago ga kgokagano le tirisano le mekgatlho e e maleba, go lebilwe maatla a Palamente le porofensi le tlhokego ya kemelo le tekano, paakanyo le boitseanape jo bo maleba, go ya ka tiro ya Mekgatlho ya Pako
ya Maemo. 

(2) Maina a batho bao ba ba supilweng go dira jaaka ditokololo tsa Mekgatlho ya Pako ya Maemo le ditlhopha tse di nang le kgatlhego tsa banni le seabe mo thutong le katisong, a tla phasaladiwa mo Kaseteng ya Mmuso mme go tla laletswa ditshwaelo tebagano le kamogelo ya
basupiwa le baemedi ba ditlhopha tse di nang le kgatlhego mo thutong le mo katisong.

(3) Mosupiwa mongwe le mongwe yo a atlegileng o tla abelwa mo kamogelong setifikeiti sa semmuso sa go thapiwa go tswa go Mokgatlho wa Maemo wa Bosetšhaba.

(4) Mekgatlho e e eletsang go emelwa mo Mekgatlhong e e Bakang Maemo e tla kaelwa mo ditlhagisong tsa yona tsa kemelo ke tse di latelang:

a. Mokgatlho mongwe le mongwe wa Pako ya Maemo o tla bopiwa ke batsayakarolo ba bagolo ba thuto le katiso mo lekaleng potlana, ba ba tserweng go tswa mo ditlhopheng tse di nang le kgatlhego le baitseanape ba ba supilweng go ya ka ditlhokego tsa Bothati;
b. palo kgolo ya baemedi ba ba bopang Mokgatlho wa Pako ya Maemo e tla tlhaloswa ka kgokagano le Mokgatlho wa Maemo wa Bosetšhaba, mme ga e ne e feta somamabedi-tlhano (25) kwa ntle ga gore Bothati bo bone ka tsela e nngwe;
c. modulasetulo kgotsa moemedi yo a supileng wa Bothati e tla nna tokololo ya Mokgatlho wa Pako ya Maemo.

(5) Mokgatlho kgotsa setlhopha sa mekgatlho se se batlang gore se amogelwe jaaka Mokgatlho wa Pako ya Maemo o tla netefatsa mo kopong ya ona gore o na le ditlhopha tse di farologaneng tse di tla dirang jaaka Mokgatlho wa Pako ya Maemo o ditokololo tsa ona di tla supang
maikaelelo a molawana 22 (4) le 23. Kopo ya go nna jalo ya kamogelo ya Mokgatlho wa Pako ya Maemo e tla sekasekiwa ke setšhaba jaaka go akanngwa mo molawaneng 22 (2).

Go supiwa ga ditokololo mo Mekgatlhong ya Pako ya Maemo

23. (1) Mekgatlho e e tshikinyang go supa batho mo Mekgatlhong ya Pako ya Maemo e tshwanetse ya sekegela tlhokego ya tekatekano le paakanyo, mme e tla supa batho ba ba –

a. kgonang go elatlhoko mabaka a tlhagiso, tolamo, kgatlhegelo ya setšhaba le tshwantshanyo ya boditšhabatšhaba tebagano le thuto le katiso mo lekaleng potlana;
b. itumelelang boikanyego mo lekaleng potlana le le lebilweng, ba ba itumelelang tlotlo; ba ba nang le bokgoni jo bo tlhokegang le maitemogelo mo lekaleng potlana le tshegetso le kemonokeng ya mokgatlho o o ba supang;
c. Kgonang go tsweletsa le go tsereganya ditlhokego tsa maemo otlhe mo teng ga lekala potlana le le ka fa tlase ga Mokgatlho wa Pako ya Maemo;
d. kgonang go tsweletsa katlholo e e botlhokwa mo maemong a a kwa godimo; mme
e. ba ineetse mo kgatong ya tlhaeletsano magareng ga Mokgatlho wa Pako ya Maemo,Mokgatlho wa Maemo wa Bosetšhaba le kgaolo.

Ditiro tsa Mekgatlho ya Pako ya Maemo 

24. (1) Mokgatlho wa Pako ya Maemo o tla –

a. tsweletsa maemo le borutegi go ya ka ditlhokego tsa Bothati mo makaleng potlana a a supilweng le maemo;
b. go tokafatsa le go sekaseka maemo;
c. atlanegisa maemo le borutegi mo Mekgatlhong ya Maemo ya Bosetšhaba;
d. atlanegisa mabaka a kwadiso ya baatlhodisi le balekanyetsi kgotsa mekgatlho ya tekanyetso; le
e. go dira ditiro tse dingwe tse di ka rebolwang nako le nako ke Mokgatlho wa Maemo wa Bosetšhaba.

(2) Fa o dira ditiro tse di umakilweng mo molawaneng 24(1) Mokgatlho wa Pako ya Maemo o tla –

a. diragatsa ditshwetso tsa Bothati tse di amanang le tlhabololo le tiragatso ya letlhomeso la Borutegi jwa Bosetšhaba;
b. golagana le baitseanape mo lekaleng le le tlhagisitsweng tebagano le nepagalo le kamogelo ya dipholo tsa ditiro tsa go nna jalo le go sekaseka dipholo tsa go nna jalo ka botlalo;
c. phasalatsa dipholo tsa ditiro tsa go nna jalo mo Kaseteng ya Mmuso go tsibogelwa ke makoko a a nang le kgatlhego;
d. d. go babalela gore dipholo tsa ditiro tsa go nna jalo di tlhatlhobiwa ke setlhopha sa tshupetso se se akanngwang mo molawaneng 17, pele di fetisetswa go Bothati.

KGAOLO YA BO 5

MELAO YA TSAMAISO LE DITIRO TSA MATLOLE TSA MEKGATLHO YA MAEMO YA BOSETŠHABA LE MEKGATLHO YA PAKO YA MAEMO 

Melao ya tsamaiso

25. Ditiro tsa Mokgatlho wa Maemo wa Bosetšhaba di tla laolwa ke Melao ya Tsamaiso mo Mametlelelong ya Melawana e. 

Tlamelo ka matlole ya ditiro tsa Mekgatlho ya Maemo ya Bosetšhaba le Mekgatlho ya Pako ya Maemo

26. (1) Mokgatlho mongwe le mongwe wa Maemo wa Bosetšhaba, e tla re fa o sena o tlhongwa, le ngwaga le ngwaga morago ga moo gore o tsamaisane le tikologo ya togamaano ya matlole ya Bothati, o tlhagise leano la kgwebo le le supang maikemisetso a a tshwanetseng a fitlhelelwa mo
pakeng e e sekasekiwang e ka tlwaelo e tla nnang dingwaga di le tharo, le le tla akaretsang bajete ya matlole.

(2) Bajete ya matlole e tla bopiwa mo mokgweng o go dumalanweng ka ona le Bothati mme e tla fiwa Bothati go fetisiwa.

(3) Ditokololo tsa Mekgatlho ya Maemo ya Bosetšhaba di amogela tuelo ya ditiro tsa tsona tse di amanang le ditiro tsa Mekgatlho ya Maemo ya Bosetšhaba go ya ka melawana e e amanang le Tirelo ya Setšhaba jaaka e mametleletswe ke Bothati, mme ka tlwaelo tuelo eo e tla
bopiwa ke tuelo ya tetlo ya go tsenela dikopano, tuelo ya thuso le tuelo ya tetlo ya thwalo le ditshenyegelo tse di amanang le se.

(4) Ditokololo tsa dikomiti tsa Mekgatlho ya Maemo ya Bosetšhaba tse e seng ditokololo Mekgatlho ya Maemo ya Bosetšhaba tse di thapilweng ke Bothati, di ka nne tsa amogela tuelo jaaka ditokololo tsa Mekgatlho ya Maemo ya Bosetšhaba ya ditiro tse di amanang le Mekgatlho
ya Maemo ya Bosetšhaba: Fa e le gore botokololo jwa dikomiti tsa go nna jalo bo amogetswe pele ke Bothati.

(5) Bothati bo tla tlamela ka matlole ditiro tse go dumalanweng ka tsona tsa Mekgatlho e e rileng ya Pako ya Maemo fa ditlhokego tsa go nna jalo di le teng, go ikaegilwe ka go nna teng ga matlole le mokgwa wa go tlamela ka matlole ditlhabololo ka tirisano le Mokgatlho wa Pako
ya Maemo o o maleba.

KGAOLO YA BO 6

SETLHOGO KHUTSWE

Setlhogo khutswe

27.  Melawana e, e tla bidiwa Melawana ya Mekgatlho ya Maemo ya Bosetšhaba, 1998.

MAMETLELELO

MELAO YA TSAMAISO YA MEKGATLHO YA MAEMO YA BOSETŠHABA 

DITHANOLO

1. Mo melaong e, kwa ntle ga gore bokao bo supe ka mokgwa o mongwe e kaya –

"Modulasetulo" go kaiwa Modulasetulo wa Mokgatlho wa Maemo wa Bosetšhaba;

"Komiti" go kaiwa komiti ya Mokgatlho wa Maemo wa Bosetšhaba;

"Komititsamaiso" go kaiwa komiti e e tlhomilweng go dira ditiro tse di rileng tse e di filweng mo boemong jwa Mokgatlho wa Maemo wa Bosetšhaba;

"Tokololo" go kaiwa tokololo ya Mokgatlho wa Maemo wa Bosetšhaba;

"NSB" go kaiwa Mokgatlho wa Maemo wa Bosetšhaba;

"Tshwetso" go kaiwa tshwetso ya Mokgatlho wa Maemo wa Bosetšhaba;

"Mokwaledi" go kaiwa tokololo e e tlhometsweng tiro e ke Mokgatlho wa Maemo wa Bosetšhaba.

DITOKOLOLO TSA MOKGATLHO WA MAEMO WA BOSETŠHABA (NSB)

2. Go ya ka ditlamelo tsa Molao, NSB, e bopilwe ke Modulasetulo, Motlatsamodulasetulo, Mokwaledi le ditokololo tse dingwe tse di thapilweng ke Bothati jwa Borutegi jwa Aforika Borwa go ya ka Melawana ya Mekgatlho ya Maemo ya Bosetšhaba (Melawana), go ya ka ditlhokego tsa
gore Modulasetulo a tlhophiwe pele ke ditokololo tsa NSB gareng ga tsona kgotsa mo metsweding e mengwe.

BATSHWARAMARAPO

3. Modulasetulo wa NSB kgotsa wa komiti o tla etelelapele dikopano tsa NSB kgotsa komiti. Fa Modulasetulo a se teng mo kopanong nngwe le nngwe Motlatsamodulasetulo o tla tshwara marapo. Fa ba se teng ka bobedi, ditokololo tse di leng teng di ka nne tsa tlhopha modulasetulo gareng
ga tsona go tsamaisa kopano.

DIKOPANO TSA NSB

4. NSB e tla kopana mo lefelong le le rileng mo nakong e e rileng go ya ka tshwetso ya nako le nako.
 

5. Dikopano tse di kgethegileng di ka nne tsa tshwarwa go ya ka Modulasetulo kgotsa ka kopo ya ditokololo tse di seng ka fa tlase ga nngwe tharong mme mo lebakeng leo kopano e tla tshwarwa mo nakong le mo lefelong le le tla tlhomamisiwang ke mokwaledi ka bonako jo bo kgonegang
morago ga kamogelo ya kopo ya go nna jalo.
 

6. Morago ga gore Modulasetulo a golagane le Komititsamaiso, o tla nna le tshiamelo ya go busetsa morago kopano nngwe le nngwe ya NSB fa morero o o mo lenanengtema o lebega o sa tlhoke kopano ya go nna jalo, ka tshiamelo ya gore ditokololo di tla itsisiwe ka pusetso morago ya go
nna jalo mo bonnyeng jwa beke pele ga letlha le NSB e tshwanetseng ya kopana ka lona, ka tshiamelo ya go ya pele ya gore dikopano di ka se phimolwe kgotsa go busetswa morago kantlha ya ditiragalo tse di tlhaloganyesegang kgotsa mabaka a a kwa ntle ga taolo ya NSB kwa ntle ga
gore pedi tharong ya ditokololo e bo e dumalelana le se.
 

7. Mongwe le mongwe o go nna teng ga gagwe go tlhokegang mo maikemisetsong a kopano a ka nne a laletswa ke NSB go tsenela kopano ya NSB.
 

8. Dikwalo tsotlhe tse di romelwang ditokololo di tla tshwaiwa ka mokgwa o o tshwanetseng maemo le sebopego sa diteng, ka kitso ya gore go botlhokwa mo ditokololong go babalela gore dikwalo tsa go nna jalo di dirisiwa go ya ka letshwao leo.

KITSISO YA DIKOPANO

9. Kitsiso ya kopano nngwe le nngwe ya NSB e e tla akaretsang lenaneotema la merero e e tla sekasekiwang, le tla romelwa ke Mokwaledi kwa tokololong nngwe le nngwe le batho ba bangwe ba go tla tlhokegang gore ba e tsenele mo bonnyeng jwa malatsi a le 14 pele ga letlha le le
rulagantsweng la kopano kwa diatereseng tse di kwadisitsweng mo go ene. Fa e le gore ke mo mabakeng a dikopano tse di kgethegileng Modulasetulo a ka dira kitsiso e khutshwane e e kwadilweng e e seng ka fa tlase ga malatsi a le mararo a tiro.
 

10. Go sa amogeleng kitsiso nngwe le nngwe e e rometsweng ka nako kwa atereseng e e kwadisitsweng ya tokololo nngwe le nngwe ga go ne go ama kgotsa go kgoreletsa tsamaiso ya kopano nngwe le nngwe.

REJISETARA YA GO NNA TENG

11. Tokololo nngwe le nngwe e e leng teng mo kopanong ya NSB e tla saena rejisetara ya go nna teng e e tla rebolelwang lebaka leo.

KHORAMO

12. Halofo ya ditokololo, go sa akaretswe Modulasetulo, e tla bopa khoramo mo dikopanong tsotlhe tse di tlwaelesegileng tsa NSB. Mo dikopanong tse di kgethegileng nngwe tharong ya ditokololo tsa NSB, go sa akaretswe Modulasetulo, di tla bopa khoramo.
 

13. Fa palo ya ditokololo tse di leng teng mo nakong le mo lefelong le le rulaganyeditsweng kopano di sa lekane go bopa khoramo, kopano e tla tswelelapele ka tshiamelo ya gore ditshwetso dingwe le dingwe tse di tla tsewang di tla tsewa e le ditshwetso tlhomo mme di tla romelwa go NSB
go tshotlhiwa go ya pele le go bona ditshwaelo pele ga fa di amogelwa.

DIPEGELO TSA BOBEGAKGANG

14. Fa go bonalang go le botlhokwa go golola dipegelo tsa bobegakgang tse di amanang le mabaka a a amang ditiro tse di maleba tsa dikopano tsa NSB, dipego tseo di tla diriwa ke modulasetulo wa NSB ka tumalelano ya Modulasetulo wa Bothati.

METSOTSO

15. Metsotso ya kopano nngwe le nngwe e tla diriwa le go tlhagisiwa go netefadiwa mo kopanong e e latelang. Mokwaledi o tla romela metsotso kwa ditokololong mmogo le kitsiso ya tshwaro ya kopano e e latelang.
 

16. Metsotso e ka se tlhagise ka botlalo tsamaiso ya kopano, mme e tla nna tshobokanyo ya pegelo ya tsamaiso, ditshwetso le dikgato tse di tlhokegang, ka tshiamelo ya gore tokololo nngwe le nngwe e tla nna le tshwanelo ya go kopa gore kemo ya yona e tlhagelele mo metsotsong.

DINGANGISANO TSA NSB LE GO BOUTA

17. Mo tsamaisong ya kopano nngwe le nngwe ya NSB ditaolo tse di tlwaelesegileng tsa ngangisano di tla dira.
 

18. Go tsewa ga ditshwetso go tla diriwa ka tumalelano ka tshiamelo ya gore fa go sa fitlhelelwe tumalelano go ka nne ga tsewa boutu. Fa boutu e tlhokega e tla nna ka go supa ka diatla kwa ntle ga gore tokololo nngwe e kope balote, mme fa go le jalo go tla tshwarwa balote ya sephiri.
 

19. Modulasetulo, fa a tshweremarapo ga a ne a nna le boutu ya go tlhopha mme o tla nna le boutu ya makgaolakgang.
 

20. Fa Modulasetulo a se teng Motlatsamodulasetulo yo a tshwareletseng (e ka nna Motlatsamodulasetulo kgotsa o mongwe) ga a ne a nna le boutu ya makgolakgang mme o tla nna le ya go tlhopha.
 

21. Go botlhokwa mo tokololong ya SNB go supa dikgatlhegelo dingwe le dingwe tsa tshelete mo morerong o SNB e ngangisanang ka ona, le go kopa go tswa mo ngangisanong: Fa e le gore tokololo ya go nna jalo e tla intsha ka bo yona fa tshwetso ya morero o e diriwa ke NSB.
 

22. Kwa ntle ga gore go bo go tlhagelela ka mokgwa mongwe mo ditaolong tse, tshwetso ya bontsi ba ditokololo tse di leng teng mo kopanong ya SNB e tla nna tshwetso ya NSB. Maikutlo a bonnye a ka nne a kwadiwa fa ditokololo tsa go nna jalo di kopa.
 

23. Ntle le go tlola ditshiamelo tsa ditaolo tse, fa morero mongwe o tlhagelela magareng ga kopano e e tlwaelesegileng e e tlhokang tshwetso ya NSB, mme go ya ka maikutlo a Modulasetulo o sa tshwanela go diegisiwa go fitlha mo kopanong e e latelang ya tlwaelo ya NSB, Modulasetulo a
ka laela Mokwaledi go romela kitsiso ka poso e e kwadisitsweng kgotsa ka thwalo go tokololo nngwe le nngwe, e e tlhagisang morero o o tlhokegang o o batlang boutu ya poso e go tla diriwang tshwetso ka yona. Kitsiso e tla tlhagisa paka e boutu ya poso e tshwanetseng ya diriwa ka
yona, e e ka se nneng kwa tlase ga malatsi a le 10 (lesome) go tloga mo letlheng la thomelo. Tshwetso ya bontsi jwa NSB e tla tsewa e le tshwetso ya NSB. Dipholo tsa nngwe le nngwe ya balote ya go nna jalo di tla begiwa mo kopanong e e latelang ya NSB.

TLHOMO YA DIKOMITI

24. NSB e ka tlhoma dikomiti, go akaretswa Komititsamaiso go ya ka Melawana ya NSB.

KOMITITSAMAISO

25. Komititsamaiso e e tlhomilweng go ya ka Melawana e tla bopiwa fela ke ditokololo tsa NSB tse di tlhomilweng ke yona. E tla bopiwa ke Modulasetulo le ditokololo tse dingwe tse di tlhomamisitsweng le go supiwa ke NSB. Fa e le gore:

25.1 Komititsamaiso ya go nna jalo, go ya ka dikaelo tsa NSB, e dira merero ya NSB mo dikopanong, mme ditshwetso tsotlhe tse di amanang le merero ya motheo e tla nna ntlha kgolo ya NSB;

25.2 Modulasetulo, kgotsa fa Modulasetulo a se teng. Motlatsamodulasetulo kgotsa fa Motlatsa Modulasetulo a se teng, Modulasetulo yo a tshwareletseng yo a tlhophilweng ke ditokololo o tla etelelapele dikopano tsa komititsamaiso;

25.3 Modulasetulo o tla bega tiro ya Komititsamaiso mo kopanong nngwe le nngwe e e tlwaelesegileng ya NSB, mme

25.4 Khoramo ya Komititsamaiso e tla bopiwa ke Modulasetulo mmogo le halofo ya ditokololo tsa komiti eo.

DIKOMITI TSE DINGWE

26. Komiti e tla bopiwa ke palo ya go nna jalo ya ditokololo tsa NSB kgotsa batho kwa ntle ga ditokololo tsa NSB kgotsa ditokololo tsa NSB mmogo le batho ba bangwe, jaaka go ka tlhomamisa NSB, ba ba tlhomilweng mo pakeng e e rileng ya nako jaaka go tlhomamisitse NSB.

26.1 NSB e tla laela tokololo nngwe le nngwe ya komiti ya go nna jalo go nna Modulasetulo wa Komiti.

26.2 Ka tetla ya NSB, komiti e ka nne ya tlhoma ditlhopha tse dintsi tsa tiro go dira ditiro tsa komiti ka fa tlase ga kaelo ya komiti, jaaka go ka tlhomamisa NSB kgotsa go batlisisa merero ya go nna jalo e e welang mo maatleng le mo ditirong tsa komiti.

26.3 Komiti nngwe le nngwe, go na le Komititsamaiso ka tumelelo ya Komititsamaiso, e ka tsaya motho a le mongwe kgotsa go feta go nna ditokololo tsa komiti mo pakeng e e rileng kgotsa mo lebakeng le le rileng.

26.4 Go ya ka mabaka a e bonang a tshwanetse, a e ka nnang a kakaretso kgotsa a a amanang le morero o o rileng, NSB e ka nne ya naya komiti nngwe le nngwe maatla a e filweng kgotsa tiro e e neilweng go ya ka mabaka a Melawana.

26.5 NSB mo nakong nngwe le nngwe e ka katoloso kgotsa go ntlafatsa mabaka mangwe le mangwe a kaelo mo komiting, mme tshikinyo nngwe le nngwe ya go nna jalo e tla isiwa pele go komiti eo go sekasekiwa le go tshwaela.

26.6 Tokololo ya komiti e e sa dirang maithatetso a pele ga nako mme e retelelwa ke go tsenela dikopano tse tharo tse di latelanang tsa komiti ya go nna jalo e tla latlhegelwa ke botokololo jwa yona.

26.7 Tokololo ya komiti e ka nne ya leboga tiro go tswa mo komiting ya go nna jalo ka kitsiso ya lekwalo.

26.8 Fa go tlhagelela phatlhatiro mo komiting, Modulasetlo wa komiti ya go nna jalo o tla itsise NSB ka lekwalo mo kopanong ya ntlha ya NSB, e e tla tsayang matsapa a go tlatsa phatlhatiro eo.

PEGO YA DIKOMITI

27. Modulasetulo wa komiti nngwe le nngwe o tla tlhagisa pego ya ditiro tsa komiti mo kopanong nngwe le nngwe ya tlwaelo ya NSB.

DIKOPANO TSA DIKOMITI

28. Ditshiamelo tsa ditemana 7 go fitlha 20 di tla dira mo komiting nngwe le nngwe ya NSB, tse di buisitsweng le diphetogo tse di tlhokwang ke bokao: Fa e le gore maikaelelo a temana e, a kaya "NSB", "Modulasetulo" kgotsa "Mokwaledi" o tla tsewa jaaka kaelo ya Komiti", mme ba tla
bidiwa "Modulasetulo wa Komiti" kgotsa " Mokwaledi wa Komiti", ka go farologana.

DITOKOLOLO TSA TLALELETSO

29. Ditokololo tsa tlaleletso tse di thapilweng ke komiti go ya ka Melawana di tla nna le dithata tsotlhe tsa botokololo mo kopanong nngwe le nngwe, go akaretswa le tshwanelo ya go bouta.

 SEABE SA MOKWALEDI

30. Tiro ya bokwaledi e e amang ditiro tsa NSB e tla diriwa ke mokwaledi go ya ka dikaelo tsa Modulasetulo wa NSB.
31. Seabe sa mokwaledi ke go thusa NSB ka:

31.1 go dira ditiro tsa bokwaledi
31.2 go gakolola mo mererong ya tsamaiso
31.3 go dira tiro e e tshwanetseng ya tsamaiso
31.4 go thusa mo go tsamaiseng diporojeke
31.5 go dira ditiro tse dingwe tse di tlhokwang nako le nako ke NSB.

MAMETLELELO YA MELAO

32. Melao e, e ka nne ya tlaleletswa kgotsa ya mametlelelwa mo kopanong nngwe le nngwe ya NSB ka tumalelano ya Bothati, ka bontsi jwa ditokololo tse di leng teng: Fa e le gore dimametlelelo tsa go nna jalo di dira ntlha e e rileng ya lenanetema, tse lekwalo la tsona, le filweng ditokololo
le lenanetema, fa e le gore ditokololo tse di seng kwa tlase ga halofo di teng mo kopanong.

THADISO YA DITSHWETSO TSA NSB

33. Tshwetso nngwe le nngwe e e tserweng mo kopanong ya NSB e tla abelwa palo e e kgethegileg ya tshwetso ya NSB, mme e bonwa e le tshwetso ya NSB. Tokololo e e eletsang gore tshwetso e boeletswe e tshwanetse ya tlhagisa kitsiso e e kwadilweng ya tlhokego ya go nna jalo bonnye
jwa malatsi a le 14 pele ga kopano ya NSB. Fa NSB e ka mametlelela tshwetso, mametlelelo ya go nna jalo e tla kwadiwa mo metsotsong ya kopano, mme ga diriwa mametlelelo.


